
				এই পাতাটির মুদ্রণ সংশোধন করা প্রয়োজন। 
দ্বাবিংশ কাণ্ড ।
পাবকসম গোলক । শিরস্ত্র-মাঝার, শিখা গুচ্ছ, রবি করে জ্বলে অনিবার, নাচে প্রতি পদক্ষেপে ( ভল্কান-রচন ! ) বেtধ হয় যেন তার দেহ হতাশন । যথা পশ্চিমের তারা প্রদীপ্ত প্রখর,
পরকাশে প্রভারণশি নীলাম্বর’ পর,
অসংখ্য নক্ষত্র যবে আকাশ সাজায় ; একিলিস-বর্ষাপ্রান্ত তথা দীপ্তি পায় । ধরিয়া বরষ। বীর বামেতর করে, স্থিরনেত্রে শত্রু পানে চাহি’ লক্ষ্য করে : কিন্তু সেই বৰ্ম্মে, যাহা পেট্রোক্লস বীর পরে এ ককালে, ঢাকা অরির শরীর । দেখে বীর একস্থানে, বিনাশিতে র্তায়, গ্রীবা-গল-মধ্যে, যুক্ত ফলক যথায়, আছে অস্ত্রপথ;.সেই ভেদ্য স্থান দিয়া, প্রাণঘাতী ভল্ল বীর দিল চালাইয়া ; কিন্তু এ প্রহারে গলনলী বিদ্ধ নয়, নহে বাকশক্তি লুপ্ত আসন্ন সময় । হইল ভূতলশায়ী প্রবীর দুর্জয় ; মাতিয় উল্লাস মদে একিলিস কয় –
হত এতকালে সেই দাস্তিক হেক্টর, বধি পেট্রোক্লসে যার নাহি ছিল ডর । পূর্বের্ব-শঙ্কা ছিল যুক্ত হে রাজতনয় । অনাগত একিলিস, একিলিস নয় ? তথাপি জীবন তব ক্ষণ করি’ দান, হরিলাম অবশেষে খ্যাতি সহ প্ৰাণ । ।
Ե Գ

